Almennur fundur í Fjallskiladeild Víðdælinga haldinn í Víðihlíð miðvikudagskvöldið 1. apríl 2009 kl. 21:00. 
17. mættir á fund.
Formaður fjallskiladeildarinnar setti fund og stakk uppá Ólafi Benediktssyni sem fundarstjóra og Júlíusi Guðna sem fundarritara sem var samþykkt.

Sigtryggur Sigurvaldason formaður deildarinnar fór yfir helstu mál sem hafa komið inn á borð fjallskilastjórnar og helstu framkvæmdir. Hann kynnti niðurstöður reikninga (sjá síðustu fundargerð stjórnar). Sigtryggur fór vítt yfir sviðið, framkvæmd gangna, viðhald réttar, vegaframkvæmdir, viðhald skála og m.fl. Hann sagði komið erindi um að göngum verði flýtt með svipuðum hætti og sl. ár. 

Almennar umræður.

 Júlíus Guðni lagðist gegn flýtingu gangna umfram það sem samkomulag er um. Gunnlaugur Björnsson lagðist gegn flýtingu gangna, Ingvar Ragnarsson mælti með flýtingu gangna. Birgir  Ingþórsson ræddi kostnað og álagningu fjallskila en álagning austur á Grímstungu- og Haukagilsheiði er rúmlega helmingi hærri á einingu en hér. Hann ræddi flýtingu gangna. Gunnar þorgeirsson ræddi framkvæmd gangna. Ólafur Benediktsson lagðist gegn flýtingu gangna umfram það sem samkomulag er um .Ingvar Jóhannsson lagðist gegn því að smala fé sérstaklega á milli girðinga. Hann teldi rétt að flýta göngum. Skúli Þórðarson sveitarstjóri þakkaði stjórn fjallskiladeildarinnar og formanni hennar fyrir vel unnin störf. Hann ræddi fundargerðir fjallskildeilda inni á heimasíðu sveitarfélagsins. Eins ræddi hann fjárveitingar til vegagerðar á styrkvegum.  Kaffihlé var þá veitt en umræður héldu síðan áfram. Birgir ræddi fjárflutninga og kostnað vegna þeirra. Gunnar þorgeirsson talaði um notkun hjóla í göngum o.fl. Júlíus talaði um fjárflutninga, göngur og réttir. Sigtryggur fór yfir þau mál sem rætt höfðu verið inn á fundinum. 

fleira ekki tekið fyrir, fundi slitið kl. 22.45.

Júlíus Guðni Antonsson fundarritari(sign.),
Sigtryggur Sigurvaldason(sign.).

